
	క.	
అన విని జంగమఱేఁ డా, ననబోఁడుల నీసడించి నగుచుం గన్యా

జనచూడారత్నంబుం, గనుఁగొని వెండియును నేర్పు గదురఁగఁ బలికెన్.

	ఉ.	
అంగన నిన్నుఁ గంటి నెఱియం గనుపండువు గాఁగ నేఁడు నీ

బంగరుబొంగరాల కెనవచ్చుమిటారపుగబ్బిగుబ్బ లు

ప్పొంగఁగఁ గౌఁగిలించి వలపుల్ దళుకొత్త సుఖింపఁజేయవే

జంగమవారిపాపఁడ భుజంగకలాపమనోజ్ఞభూషుఁడన్.

	క.	
వెండియుఁ బైఁడియు నాయెడఁ, గొండలవలె నుండు మెండుకొని యెప్పుడు నో

యఁడజగామిని చూడ న, ఖండమహోన్నతవిభూతిఁ గలవాఁడఁ జుమీ.

	గీ.	
ఎంతకన్నను నీడక న్నెఱుఁగకుండ, గరిమ నుండుదుఁ దలపువ్వు గందకుండ

నెలఁత నన్నేలు చిరసుఖాన్వితుని జేసి, నిన్ను నేప్రొద్దుఁ దలమీఁద నిలుపుకొందు.

	గీ.	
అంబుజాక్షి కుబేరునియంతవాఁడు, బలియుఁ డొక్కఁడు చెలికాఁడు గలఁడు నాకు

మఱియుఁ దఱలనిసిరి గలనెఱ యనుంగు, గలఁడు గద నాకు బ్రహ్మను గన్నవాఁడు.

	క.	
మేనెల్లఁ దెల్లఁబాఱెను, గానంబడ దిప్పు డొక్కకన్నులకంబుల్

జానరవిజడలుకంటెను, జానరొ నినుఁ గోరి పైదొసంగులు పడుటన్.

	గీ.	
 అన్న మెన్నడు నెఱుఁగ నీయానఁ గన్ను, దెఱవ వెఱతును మంటచేఁ దెఱలుచుండు

మేను సగ మయ్యెఁ గుత్తుకలోని చేదు, వదల దలివేణి నీమీఁదివలపుకతన.

	క.	
పులికిని భూతంబునకున్, బలితపుమత్తేభేమునకుఁ బామున కెదలోఁ

దలఁకక తిరిగెద నెప్పుడుఁ, బొలఁతీ నీమీఁదివలపు పొరిఁబొరిఁ బెరయన్.

	శా.	
రావే మత్తచకోరచారునయనా రావే జగన్మోహినీ

రావే రాజమరాళశాబగమనా రావే లతాంగీమణీ

రావే పూర్ణసుధామయూఖవదనా రావే మిళిందాలకా

నావెంటన్ లతికాగృహంబునకుఁ గందర్పాహవక్రీడకున్.

	క.	
మారుని నే మును గెలిచితి, వైరము దీర్పంగఁ బూని వాఁ డిపు డెదిరెన్

హా రమణీరతిరమణుని, హారమణీ నన్ను రతుల నలరింపఁగదే.

	సీ.	
కొమ్మ కొమ్మని కమ్మకెమ్మోవిపానకం బెమ్మెతో గ్రాలంగ నియ్యరాదె

తళతళల్ దులకించుబెళుకువాల్గన్నుల సొంపార మో మెత్తి చూడరాదె

నిక్కు చక్కనిగుబ్బ లక్కునఁ గదియించి బిగియారఁ గౌఁగిటఁ బెనచరాదె

ఘనజఘనస్థలఘటితనీవీబంధ మెడలించి మరుకేళి నెనయరాదె

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 23 జనవరి 2023న 02:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

